
shrIviShNupUjAstotram

శ్రీవిష్ణుపూజాస్తోత్రమ్  

శాన్తాకారం భుజగశయనం పద్మనాభం సురేశం
విశ్వాధారం గగనసదృశం మేఘవర్ణం  శుభాఙ్గమ్  ।
లక్ష్మీకాన్తం కమలనయనంయోగిభిర్ధ్యానగమ్యం
వన్దే విష్ణుం  భవభయహరం సర్వలోకైకనాథమ్  ॥ ౧॥
ఆరాధయామి మణిసన్నిభమాత్మవిష్ణుం
మాయాపురే హృదయపఙ్కజసన్నివిష్టమ్  ।
శ్రద్ధానదీవిమలచిత్తజలాభిషిక్తం 
నిత్యం సమాధికుసుమైరపునర్భవాయ  ॥౨॥
జ్యోతిశ్శాన్తం సర్వలోకాన్తరస్థమోఙ్కారారవ్యం  యోగిహృద్ధ్యానగమ్యమ్  ।
సాఙ్గం  శక్తిం  సాయుధం భక్తసేవ్యం సర్వాకారం విష్ణుమావాహయామి  ॥ ౩॥
కల్పద్రుమే  మణివేదిమధ్యే సింహాసనే స్వర్ణమయం  సరత్నమ్ ।
విచిత్రవస్త్రావృతమచ్యుత   ప్రభో  గహాణ లక్ష్మీధరణీసమన్విత ॥ ౪॥
పాదోదకం తే పరికల్పయామి పుణ్యం సరిత్సాగరతోయనీతమ్ ।
పాద్యం ప్రదాస్యే  సుమనస్సమేతం గృహాణ లక్ష్మీధరణీసమన్విత ॥ ౫॥
బ్రహ్మేన్ద్రరుద్రాగ్నిమునీన్ద్రసేవ్యపాదారవిన్దామ్బుదసన్నిభాఙ్గ      ।
అర్ధ్యం  గృహాణాశ్రితపారిజాత  శ్రియా  సహామ్భోజదలాయతాక్ష ॥౬॥
తీర్థోదకం  గాఙ్గమిదం  హి విష్ణో త్రివిక్రమానన్త   మయా నివేదితమ్ ।
దధ్యాజ్యయుక్తం మధుపర్కసంజ్ఞం  గృహాణ దేవేశ యథాక్రమేణ  ॥ ౭॥
ఆకల్పసంశోభితదివ్యగాత్ర రాకేన్దునీకాశముఖారవిన్ద  ।
దత్తం మయా చాచమనం గృహాణ శ్రీకేశవానన్త  ధరారిదారిన్ ॥౮॥
తీర్థోదకైః   కాఞ్చనకుమ్భసంస్థైస్సువాసితైర్దేవ    సుమన్త్రపూతైః   ।
మయార్పితం స్నానమిదం గృహాణ పాదాబ్జనిష్ఠ్యూతనదీప్రవాహ    ॥౯॥
మన్దాకినీ  జహ్నుసుతార్య గౌతమీ వేణ్యాదితీర్థేషు  చ పుణ్యవత్సు ।

శ్రీవిష్ణుపూజాస్తోత్రమ్  

ఆనీతమమ్భో ఘనసారయుక్తం శ్రీఖణ్డమిశ్రం    కుసుమాదిసంశ్రితమ్  ॥ ౧౦॥
కామధేనోస్సముద్భూతం దేవర్షిపితృతృప్తిదమ్  ।
పయో దదామి దేవేశ స్నానార్థం  ప్రతిగృహ్యతామ్  ॥ ౧౧॥
చన్ద్రమణ్డలసఙ్కాశం   సర్వదేవప్రియం  దధి ।
స్నానార్థం  తే మయా దత్తం ప్రీత్యర్థం   ప్రతిగృహ్యతామ్  ॥ ౧౨॥
ఆజ్యం సురాణామాహారమాజ్యం యజ్ఞే ప్రతిష్ఠితమ్   ।
ఆజ్యం పవిత్రం  పరమం స్నానార్థం  ప్రతిగృహ్యతామ్  ॥ ౧౩॥
సర్వౌషధిసముత్పన్నం పీయూషమమృతం మధు ।
స్నానార్థం  తే ప్రయచ్ఛామి  గృహాణ పరమేశ్వర ॥ ౧౪॥
ఇక్షుదణ్డసముద్భూత  దివ్యశర్కరయా హరిమ్ ।
స్నపయామి సదా భక్త్యా ప్రీతో  భవ సురేశ్వర ॥ ౧౫॥
స్వర్ణాఞ్చలం  చిత్రతరం  సుశోభితం కౌశేయయుగ్మం పరికల్పితం మయా ।
దామోదర ప్రావరణం  గృహాణ మాయాబలప్రావృతదివ్యరూప  ॥ ౧౬॥
సువర్ణతన్తూద్భవయజ్ఞసూత్రం     ముక్తాఫలస్యూతమనేకరత్నమ్ ।
గృహాణ తద్వత్ప్రియముత్తరీయం స్వకర్మసూత్రాన్తరిణే   నమోఽస్తు ॥ ౧౭॥
కస్తూరికాకర్దమచన్దనాని   కాశ్మీరసంయోజితగన్ధసారైః   ।
విలేపనం స్వీకురు దేవదేవ శ్రీదేవివక్షోజవిలేపనాఙ్గ  ॥ ౧౮॥
శ్రీగన్ధం   చన్దనోన్మిశ్రం   కర్పూరేణ సుసంయుతమ్ ।
విలేపనం సురశ్రేష్ఠ  ప్రీత్యర్థం   ప్రతిగృహ్యతామ్  ॥ ౧౯॥
ష్లోక  ౨౦ మిస్సిన్గ్ ।
సేవన్తికావకులచమ్పకపాటలాబ్జైః
పున్నాగజాతికరవీరరసాలపుష్పైః  ।
బిల్వప్రవాలతులసీదలమల్లికాభిః 
త్వాం పూజయామి జగదీశ్వర మే ప్రసీద  ॥౨౧॥
ఆరామపుష్పాణి మనోహరాణి జలాశయస్థాని  సుపల్లవాని  ।
సువర్ణపుష్పాణి  మయార్పితాని త్వం గృహ్యతాం దేవవర ప్రసీద  ॥౨౨॥
కేయూరకటకే చైవ  హస్తే చిత్రాఙ్గులీయకమ్   ।
మాణిక్యోల్లాసి  మకుటం కుణ్డలే  హారశోభితమ్ ॥౨౩॥

శ్రీవిష్ణుపూజాస్తోత్రమ్  

నాభౌ నాయకరత్వం చ నూపురే పాదపద్మయోః ।
అఙ్గులీముద్రికాశ్చైవ    గృహాణ పురుషోత్తమ ॥౨౪॥
శ్రీఖణ్ఠలాక్షాసితకాష్ఠదివ్యకర్పూరకాలాగురుకర్దమాని     ।
స్వచోరకాచన్దనదేవదారుమాంసీనఖం  శైలజపూతికాశ్చ  ॥౨౫॥
కాలాగురుప్రచురగుగ్గులుగన్ధధూపై    -
ర్నానావిధైస్సురభితైః   ఖలు ధూప్యమానైః  ।

త్వాం ధూపయామి రఘుపుఙ్గవ  వాసుదేవ
లక్ష్మీపతే మయి దయాం కురు లోకనాథ ॥౨౬॥

సూర్యేన్దుకోటిప్రభ   వాసుదేవ దీపావలిం గోఘృతవర్తియుక్తామ్ ।
గృహాణ లోకత్రయపూజితాఙ్ఘ్రే   ధర్మప్రదీపాన్కురు  దీప్యమానాన్ ॥౨౭॥
స్వామిన్ లక్ష్మీశ దేవేశ భక్తలోకదయానిధే ।
జ్ఞానతోఽజ్ఞానతో   వాపి భక్త్యా శక్త్యా సమర్పితమ్ ॥౨౮॥
మయోపనీతం నైవేద్యం  పఞ్చభక్ష్యసుభోజనమ్ ।
మక్షికా మశకాః కేశాః పృథు బీజాని వల్కలాః ॥౨౯॥
పాషాణమస్థికం  సర్వం కృమికీటపిపీలికాః ।
ఏతాన్సవాన్పరిత్యజ్య శుచిపాకానియాని వై ॥ ౩౦॥
తాని సర్వాణి గృహ్ణీష్వ  మయా దత్తాని మాధవ ।
కదలీపనసామ్రాణాం  సుపక్వాని ఫలాని చ ॥ ౩౧॥
అన్నం చతుర్విధం సూపం సద్యస్తప్తఘృతం  దధి ।
మయా సమర్పితం సర్వం సఙ్గృహాణ  శ్రియా  సహ ॥ ౩౨॥
సౌవర్ణస్థాలిమధ్యే   మణిగణఖచితే గోఘృతాక్తాగన్ సుపక్వాన్
భక్ష్యాన్భోజ్యాంశ్చ లేహ్యానపరిమితమహాచోష్యమన్నం నిధాయ ।
నానాశాకైరుపేతం  దధిమధుసుగుడక్షీరపానీయయుక్తం
తామ్బూలం చాపి విష్ణో ప్రతిదివసమహో మానసే కల్పయామి ॥ ౩౩॥
సుపూగరవణ్డైశ్చ  సుశుభ్రపర్ణైస్సుశఙ్ఖచూర్ణైర్ధనసారమిశ్రైః       ।
మయార్పితం దేవ దయాసముద్ర తామ్బూలమేతత్ప్రముదా గృహాణ ॥ ౩౪॥
నీరాజనం స్వీకురు దేవదేవ నీలోత్పలశ్రీకర  నీరజాక్ష ।

గృహాణ దేవాసురమౌలిరత్నమరీచినీరాజితపాదపద్మ ॥ ౩౫॥
పుష్పాఞ్జలిం  స్వీకురు పుష్కరాక్ష ప్రసన్నకల్పద్రుమపారిజాత   ।
ఇన్ద్రాదివృన్దారకవన్ద్యపాద    నమోఽస్తు తే దేవవర ప్రసీద  ॥ ౩౬॥
యాది కాని చ పాపాని జన్మాన్తరకృతాని చ ।
తాని తాని ప్రణశ్యన్తి   ప్రదక్షిణపదేపదే  ॥ ౩౭॥
పాపోఽహం పాపకర్మాహం పాపాత్మా పాపసమ్భవః ।
త్రాహి  మాం కృపయా దేవ శరణాగతవత్సల ॥ ౩౮॥
అన్యథా శరణం నాస్తి త్వమేవ శరణం మమ ।
తస్మాత్కారుణ్యభావేన రక్ష రక్ష జనార్దన  ॥ ౩౯॥
నమోస్త్వనన్తాయ సహస్రమూర్తయే  సహస్రపాదాక్షిశిరోరుబాహవే  ।
సహస్రనామ్నే  పురుషాయ శాశ్వతే సహస్రకోటియుగధారిణే  నమః ॥ ౪౦॥
ఆవాహనం న జానామి చ జానామి విసర్జనమ్  ।
పూజాం చైవ  న జానామి క్షమస్వ పరమేశ్వర ॥ ౪౧॥
యస్య స్మృత్యా చ నామోక్త్యా తపః పూజాక్రియాదిషు  ।
న్యూనం సమ్పూర్ణతాం యాతి సద్యో వన్దే తమచ్యుతమ్ ॥ ౪౨॥
మన్త్రహీనం  క్రియాహీనం  భక్తిహీనం జనార్దన  ।
యత్పూజితం మయా దేవ పరిపూర్ణం  తదస్తు తే ॥ ౪౩॥
అపరాధసహస్రాణి  క్రియన్తేఽహర్నిశం  మయా ।
దాసోఽయమితి మాం మత్వా క్షమస్వ పరమేశ్వర ॥ ౪౪॥
మత్సమో నాస్తి పాపిష్ఠః  త్వత్సమో నాస్తి పాపహా ।
ఇతి సఞ్చిన్త్య దేవేశ యథేచ్ఛసి తథా కురు ॥ ౪౫॥
భూమౌ స్ఖలితపదానాం  భూమిరేవావలమ్బనమ్
త్వయి జాతాపరాధానాం త్వమేవ శరణం మమ ॥ ౪౬॥
గతం పాపం గతం దుఃఖం గతం దారిద్ర్యమేవ  చ ।
ఆగతా సుఖసమ్పత్తిః పుణ్యాచ్చ తవ దర్శనాత్ ॥ ౪౭॥
రూపం దేహి జయం దేహి యశో దేహి ద్విషో జహి ।
పుత్రాన్  దేహి ధనం దేహి సర్వాన్కామాంశ్చ దేహి మే ॥ ౪౮॥

శ్రీవిష్ణుపూజాస్తోత్రమ్  

ఇతి విష్ణుపూజాస్తోత్రం   సమ్పూర్ణమ్  ।

